
конфликти и различности, Менаџмент,
Принципи на обука, Истражувачки методи,
Подготовка на програма за обука пристапи и
методи, Подготовка на програма согласно
потребите; поставување на цели, подготовка
за обука, спроведување на обука и оценување
на обуката, Обука: практична примена на
обуката во актуелното опкружување;
соработка со партнер при обуката и користење
на материјали за обука, Конфликт,
трансформација на конфликт и медијација,
Дополнителни проблематики важни при
спроведување на обуки. Покрај 12 модули,
студентите добиваа и вкупно 6 индивидуални
часови – туторијали посветени на помош и
поддршка на индивидуално ниво за секој
студент, како и задолжителна практична
работа во форма на директна работа со млади
распоредени во сесии или средби со вкупно
времетраење од 50 часа која ја спроведуваат
во парови. Со практичните работи вкупно се
опфатија над 160 млади лица од Тетово,
Гостивар, Куманово и Скопје кои имаа можност
да стекнат знаења и вештини, под водство на
обучувачките парови, во следните области:
Културални разлики и бон-тон, Адолесценција
и ризични однесувања, Врсничка едукација за
хепатитис и хив/сида и други сексуално
преносливи болести, Комуникациски вештини,
Комуникација во образованието, “Cross the
Line” Сертификатите за оваа генерација
студенти свечено се доделија на 24 ноември
2009 година во просториите на ЈИЕУ.

Она што е интересно да се спомене се
ефектите кои оваа програма ги имаше врз оваа
група на студенти кои по завршувањето на
програмата, 7 од нив продолжија да
волонтираат во рамки на Триаголник
инволвирајќи се во активности во младинската
работа и во активностите на младинските
клубови. Дополнително уште 3 студенти од
оваа генерација продолжија со активности во
областа на младинската работа во рамки на
други организации.

Ефекти и влијанија
Кон крајот на 2009 Триаголник спроведе

истражување чија цел беше мерење на
ефектите кои оваа програма ги има
постигнато пред се врз сите учесници кои
ја посетувале во однос на нивниот личен и
професионален развој, дали остварила
придонес кон можности за нивно идно
вработување, како истата се одразила и
врз зголемување на нивната волонтерска
пракса, како и продонесот на програмата
кон развојот на младинскиот активизам на
локално и национално ниво. 

Истражувањето се спро -
веде на репрезе нта тивен
примерок од 20% од за -
вршените студенти уче -
сни ци во програмата чиј
вкупен број изнесува
над 200, во период од 7
години. Репрезентати -
вниот примерок поде -
дна кво ги застапува
полот, етничката при -
падност и географската распространетост
на студентите учесници на програмата.

Податоците од истражувањето покажаа дека
99% од вкупниот број на учесници во
различните варијации на програмата
стартувајќи од 2002 па се до 2009 година, ги
примениле стекнатите знаења и вештини
од оваа програма, од кои:

35% од нив се инволвирале во работата на
локални здруженија на граѓани, 

20% од нив се иволвирале во работата на
институции кои работат со деца и млади, 

20%  се вклучиле во интернационални
здруженија и невладини организации, 

15% во владини институции, 
5% во рамки на локалните општини, 
1% во локалните заедници, 
1% се вклучиле во Европскиот Волонтерски

Сервис, ЈИЕ Универзитетот и Институтот за
Социјална работа и политика во рамки на
Филозофскиот Факултет на УКИМ. 

60% од испитаниците се вклучиле во
споменатите институции и организации во веќе
постоечки проекти и програми, а 40% од нив
се вклучиле со развивање на сопствени
проекти и иницијативи. 

Во однос на волонтерството, 98% од
испитаниците изјавија дека оваа програма ги
поттикнала и мотивирала на волонтерски
ангажман во различни организации и
институции. Половина од испитаниците се
вклучиле како волонтери во рамки на
здруженија на граѓани, додека останатите се
вклучиле во образовни и социјални установи и
интернационални организации. Најмала
застапеност на волонтерството е забележана
во владините институции (3%) и локалната
самоуправа (1%).

За 60% од испитаниците, сертификатот
добиен од програмата им помогнал во
вработувањето. Она што го истакнаа е
интересот и вреднувањето од страна на
работодавачите на различните аспекти од
програмата: препознавање на самите
сертификати како официјални документи,
препознавање на ЕКТС кредитите како
гаранција за вештините и знаењата, практична

проценка на наведените вештини и знаења кои
биле вреднувани. Од аспект на испитаниците се
наведоа тврдењата за придобивките од
програмата кои им помогнале во самиот процес
на интервјуирање и селекција за нивните
работни места (развиени комуникациски и
презентациски вештини, подигната самодоверба),
како и придонесот кон преформансот на работното
место најмногу во тимската работа, комуникацијата со
колегите, асертивноста, презентирање на нови идеи,
организациски вештини, креирање предлог проекти,
спроведување на истражувања и др.

Она што истовремено подеднакво се вреднува во
оваа програма е и нивото на личниот развој кај учесниците најмногу од аспект на способноста
за препознавање на јаките страни и нивно зајакнување како и слабите страни и нивно
подобрување. Програмата ги оспособува и за работа како младински работници способни за
развој и примена на работа со млади луѓе, пружајќи им поддршка во нивниот личен развој.
Најголемиот дел од вештините и знаењата кои ги стекнуваат се применливи и во приватниот и
во нивниот професионален живот, а тоа се: зголемена самодоверба, зголемена свест за себе,
развиени комуникациски вештини, фасилитаторски вештини, лидерски вештини, организациски
вештини, вештини за трансформација на конфликти, за работа со групи и индивидуи, учат како
да бидат потолерантни, покреативни, поодговорни, да размислуваат критички и да превземаат
иницијативи, да бидат посензитивни на интеретничките прашања и во интеретничката
комуникација и да знаат што е и како се употребува неформалното образование во младинската
работа.

“Завршувањето
на курсот особено
ми помогна да ги
препознаам и

понатаму да ги
развијам спосо бно -

стите кои ги поседувам.
Особено ми е мило што

комуникативноста, превземањето акции и
лидерството се особини кои и сега кога
сум вработена ги препознаваат сите околу
мене и врз основа на тоа ми доверуваат
обврски кои секако со успех ги
завршувам.”    – Билјана Тофилоска

Додипломски студии  за Лидерство
и младинска работа во  заедницата
– Темпус проект
Универзитетскиот курс кој прерасна во локална специјализирана

програма која се спроведуваше во соработка и во рамките на ЈИЕ
Универзитетот, прерасна во идеjа за регионален проект помеѓу сите
организации и Универзитети од Србија, Црна Гора и Босна и
Херцеговина за реализација на додипломски студии за Лидерство и
младинска работа во заедницата, први од ваков вид во регионот. Оваа

идеја се концепираше во заеднички проект кој беше аплициран и кон
крајот на 2008 година одобрен од Темпус програмата на Европската Комисија. 

Во текот на 2009 година се спроведуваа подготовките за реализација на овие додипломски
студии во однос на обврските, улогите, условите како и усогласување на студиската програма
со локалните закони и правилници на универзитетите. Она што е специфично за оваа програма,
чиј старт се очекува во 2010 година е неформалната методологија која ќе се употребува за прв
пат во универзитетски рамки за реализација на една студиска програма која и самата е
уникатна и специфична за Република Македонија и пошироко. Оваа студиска програма ќе
овозможи професионално оспособување и едуцирање на идни младински работници
кои ќе умеат да имплементираат неформално образование за овозможување на
помош и поддршка на личниот и професионалниот развој на младите во нивните
заедници. Со ова се приближуваме уште еден чекор поблиску до признавање и препознавање
на младинската работа како засебна професија како што е веќе случај со дел од земјите во
Европската нија, како и придонесување кон исполнување на препораките на Европската Унија
за земјите кандидати во рамки на развојот на неформалното образование во овие земји.

Она што Триаголник го овозможува со овие додипломски студии, не ќе беше можно да се
реализира без разбирањето на локалниот јавен приватен Универзитет на Југоисточна Европа во
Тетово. Она што Триаголник го имаше како идеја и замисла, ЈИЕУ пројави интерес и овозможи
да стане реалност. Соработката помеѓу Триаголник и ЈИЕУ оствари голем чекор во етаблирањето
на професионална младинска работа и неформално образование во Република Македонија и
треба да служи како успешен пример за остварување на заеднички цели.

www.triagolnik.org.mk



Курсот Основи на младинската работа во
заедницата (ОМРЗ) се разви со цел да им
помогне на професионалците, првенствено
наставниците, кои работат со млади луѓе, во
процесот на интеграција на неформално
образовната методологија на работа и концептот
на социјална едукација во веќе постоечката
методологија на работа, со цел да овозможи
максимална можност за младите луѓе да поминат
низ процесот на учење и личен развој како и
стекнување на клучни компетенции за учење.

Курсот започна да се имплементира во 2008 во
Куманово и Кавадарци. Беа формирани две
групи со вкупно 50 учесници, од кои 41 учесник
го завршија курсот. Како резултат на високиот
интерес за курсот и неможноста сите
заинтересирани да станат дел од првата
генерација (максималниот број на групата е
ограничен на 30 учесници), беше одлучено во
2009 год. да се продолжи со втора генерација
учесници во Куманово и Кавадарци, а за прв пат
курсот почна да се имплементира и во општина
Теарце. Овој курс во 2009 дополнително започна
да се спроведува и за вработените од домот за
деца без родители „11 Октомври“ во Скопје во
рамки на новиот проект на Триаголник за
зајакнување на капацитетите на младите во
домот како и надградување на вештините и
знаењата на вработените во домот за
поефикасна работа со младите штитеници кои
престојуваат во истиот. Овој проект Триаголник
го реализира со поддршка на интерна -
ционалната организација Adoptionscentrum која
се занимава со подобрување на условите во кои
живеат овие млади ширум светот.

Основи на младинска работа во заедницата е
модуларна програма составена од 6 модули
распоредени во период од шест месеци.
Согласно принципите на социјалната едукација и
неформалното образование, курсот препознава
различни начини на кои луѓето учат. ОМРЗ е
структуиран на таков начин да може да го мери
личниот развој на учесниците во смисла на
стекнување на вештини и добивање на знаење.
Курсот се фокусира на процесот на поврзување
на теоријата и праксата т.е. трансферирање на
учењето и искуството добиено на модулите во
поширок општествен контекст. Курсот
рефлектира различни методи на учење како:
индивидуална работа, работа во мали групи,
практична работа, рефлексии од практичната
работа, писмени работи, самопроценка,  и
искуствено учење.

Една од најважните компоненти на курсот е
практичната работа која е задолжителна за сите
учесници и вклучува 25 часа директна работа со
група млади, на специфични теми базирани
главно на потребите на младите луѓе во рамките
на конкретните заедници. Практичната работа
исто така подразбира развивање на работна
програма како и структурно планирање на
активностите кои се спроведуваат со групата.
Многу важен аспект од практичната работа е
рефлектирање на учењето кој секој учесник го
прави индивидуално по завршување на секоја
сесија со групата. Целата структура на
практичната работа е развиена врз основа на
концептот на искуствено учење кое подразбира
поврзување на теоријата и праксата,
рефлектирање на преземените активности во
специфични околности, развивање на
апстрактни концепти на учење и имплементација
на истите во слични или нови ситуации.

Ефекти и влијанија
Кон крајот на 2009 година се спроведе
евалуација и истражување за ефектите од
спроведувањето и на овој курс. Евалуацијата на

Комуникација,
соработка, препознавање на

можните проблеми и нивно разрешување,
самосвесност, почитување на разликите,
сигурност, толеранција. Ова се вештините и
знаењата кои што ги стекнав на овој курс. Она
што ми се допаѓа е тоа што сопственото искуство
ни го дава знаењето, што работевме во етнички
мешана група и што се спуштаме на нивото на
младите за да ги разбереме подобро. Во иднина
ќе се обидам да го подигнам нивото на знаење и
свест кај учениците, преку неформалното
образование и организирањето на едукативни
активности, трибини и работилници итн.

- Габријела Бошков, психолог

Курс Основи на младинската работа
во заедницата

* Дом за деца без родители „11 Октомври“

курсот ги опфати двете генерации кои го
завршија истиот. Со првата генерација се
спроведе евалуација на влијанието (екс-пост
евалуација) со цел да се испита до кој степен
придобивките од курсот се примениле од страна
на учесниците во рамките на нивната
професионална работа со млади како и да се
види, дали и колку придобивки имаат самите
училишта со тоа што нивните вработени го имаат
завршено курсот. Оваа евалуација беше
направена една година по завршување на курсот
со цел да се овозможи доволно време за
трансфер на знаењето и искуство од курсот во
рамките на редовната настава. Евалуацијата се
изврши со вклучување на репрезентативен
примерок од директори и ученици од училишта
чии наставници го завршиле курсот, како и
испитаници од самите наставници кои го
завршиле курсот.
Евалуацијата на влијанието беше спроведена со
учесници од Куманово и Кавадарци кои
учествуваа во првата година од испораката на
курсот. Во евалуацијата беа вклучени 10
учесници од Куманово (од вкупно 22 кои го
завршија курсот), и 10 учесници од Кавдарци (од
19 кои го завршија курсот). Метод на евалуација
со оваа група беше дистрибуција на прашалник
кој содржеше 11 прашања од кои 3 беа
квантитативни а останатите беа отворени
прашања кои имаа за цел да дадат квалитативни
информации.
Евалуацијата на втората генерација беше
направена во форма на финална евалуација на
курсот со цел да се евалуира личниот и
професионалниот развој на учесниците на
полето на младинската работа и неформалното
образование како и да се добие нивно видување
за применливоста на учењето од курсот во
нивната професионална пракса како наставници
и едукатори. Евалуацијата се спроведе во
Куманово, Квадарци и Теарце. Како метод на
евалуација се примени прашалник кој содржеше
7 отворени прашања со цел да се добијат
квалитативни информации. Вкупниот број на
учесници кои го завршија курсот во 2009 беше
71 а од нив 62 одговорија на прашалникот.
Прашањата се фокусираа на: личен равој во
смисла на стекнато знаење и вештини во
рамките на курсот; применливост на стекнатото 

знаење и вештини во нивниот
професионален ангажман или преку други
механизми на младинска работа (инволвирање
во НВО, волонтирање и сл.); и препознавање на
промените во односот и пристапот кон младите
луѓе, т.е. учениците.
Податоците од спроведената евалуација се
групирани во 3 категории кои ги опфаќаат
следниве аспекти на влијанија:

Личен развој на учениците
Развиени комуникациски вештини – сфаќање
на важноста од вербална и невербална
комуникација посебно во контекст на
воспоставување на однос со младите луѓе,
комуницирање со луѓе кои не ги сакаме,
давање/примање на фидбек и важноста од
давање конструктивен фидбек врз мотивацијата
на младите луѓе и зголемување на нивната
самодоверба. Развиени вештини за
разрешување на конфликти – се чувствуваат
посамоуверени во конфликтни ситуации;
ослободување од чувството на бес и кон -
тролирање на брзомисленоста во ситуација на
конфликт; гледање на работите од повеќе
страни; гледање на конфликтите не само во
негативен контекст туку и како можност за
промена;; како да се работи со личните
предрасуди и стереотипи и предрасудите и
стереотипите кои другите ги имаат. Развиени
вештини за менаџирање, работа со групи –
индивидуални наспроти групни потреби; како да
се работи со различни карактери во рамкит на
една група; како да се поттикнува групната

Општини
Учесници кои 
го завршиле 

курсот Машки Женски

Етничка позадина Број на
практични

работи

Бр. на млади
во практич.

работаAлб. Мак. Турц. Срби

Кавадарци 19 5 14 0 19 0 0 12 135

Куманово 26 5 21 6 19 0 1 14 182

Теарце 26 7 19 20 4 2 0 11 146

Скопје * 9 / 9 1 8 / / 4 48

Вкупно 80 17 63 27 50 2 1 41 511



работа и соработката; како да се адаптираат
активностите и содржината кон потребите и
способностите на одредена група.
Како резултат на курсот, учесниците станале
посамоуверени, поотворени за нови преди -
звици, покреативни и со поголем ентузијазам
за работа со младите луѓе.

Промени во однесувањето на
учесниците 
Курсот предизвикал промена на пристапот на
наставниците кон нивните ученици – од
поавторитетен пристап се преминува на
попартиципативен пристап. Како резултат на
ова се јавува поголемо учество и зголемена
активност на учесниците во процесот на
изведување на наставната програма, т.е.
учениците се посамоуверени и охрабрени да
споделуваат сопствени мислења по однос на
одредена тема која се работи на часот бидејќи
наставниците покажуваат дека го вреднуваат
нивното мислење. Учесниците на курсот
обрнуваат поголемо внимание на воспо -
ставување взаемна доверба со учениците –
вертикалната линија наставник – ученик се
трансформира во повеќе хоризонтална линија на
комуникација. Наставниците – учесници на
курсот – се пофокусирани на фактот дека на
учениците прво треба да се гледа како на
индивидуи и личности а после како ученици, и
поради тоа тие не се фокусираат само на
трансфер на наставната програма туку и на
согледување на проблемите кои учениците ги
имаат во секојдневниот живот. Наставниците кои
го поминале курсот се позаинтересирани за вон-
наставни активности и сакаат да се запознаат
и да бидат во тек со сите опции кои се нудат за
имплементација на такви активности. Учесни -
ците се посвесни за различностите помеѓу луѓето
(етничките разлики се посочуваат како нај -
проблематични) и се поподготвени да реагираат

доколку наидат на конфликти кои произлегуваат
како резултат на разликите. Учесниците почнале
да ја препознаваат важноста од развивање
генерички вештини кај учениците што
претставува една од основите за развивање на
клучните компетенции за доживотно учење
развиени од страна на Советот на Европа во
стремежот Европа да се развие како општество
базирано на знаење. 

Годишен извештај  2009

Дводневни обуки

Во 2009 година дополнително се спроведоа и дводневни обуки за наставници од основни и
средни училишта повторно со цел нивно зајакнување со знаења и вештини кои ќе им
овозможат поефективна работа со младите луѓе. Продолжувајќи ја соработката, Триаголник
реализираше 2 дополнителни обуки во Основното Училиште „Димо Хаџи-Димов“ од Скопје на
теми Работа со групи и Работа со индивидуи, како и една обука во Основното Училиште „Ацо
Шопов“ од Скопје на тема работа со групи и индивидуи.
Дополнителни две обуки се реализираа и со учесниците кои го завршија курсот Основи на
младинската работа во заедницата во Куманово и Кавадарци на тема Планирање и креирање
на програми за обука со што се надополнија нивните основни познавања добиени на самиот
курс.
Од евалуациите на овие обуки се покажа дека учесниците можеа да ја препознаат
применливоста на стекнатите вештини и знаења иако ја нагласија стриктната структура на
наставните програми во формалното образование која ја ограничува примената на истите.

Ефектите од курсот во рамките
на образовните институции

Врз основа на резултатите од фокусните
групи спроведени со учениците
идентификувани се следниве промени:

Наставниците кои учествувале на курсот
се поотворени за проблемите на
учениците, посебно доколку се поврани со
учење на одреден предмет. Наставниците
покажуваат поголема подготвеност да
работат на ваквите проблеми заедно со
учениците. Се применуваат различни
методи на работа кои се помотивирачки
за учениците во наоска на нивното учење.
Акцентот се става на методите кои се
базираат на искуствено учење.
Наставниците се поангажирани во
работата со ученици кои имаат пониски
оценки. Има повеќе отворени дискусии
(отколку класично испрашување) кога се
учи одредена тема. Има промена во
процесот на оценување на учениците.
При формирање на финалната оценка,
наставниците не го земаат предвид само
репродуцирањето на одредена лекција,
туку и комплетното учество на ученикот
во различните аспекти од обработка на
темата. Учениците се инволвирани во
екстракурикуларни активности
организирани од страна на наставниците
кои го завршиле курсот.

Младинскa
банка

Младинска банка е програма за доделување
на мали грантови која им овозможува на
младите да преземат проактивна улога во
развојот на заедницата и процесите на
донесување одлуки. Младинскaта банка е
раководена од одбор на млади волонтери
специјално обучени за самостојно спрове ду -
вање на процесот на давање мали грантови
на млади луѓе на возраст од 16 до 25 години
за спроведување на мали проекти во
заедницата од различни области:
образование, забава, наука, уметност, развој
на заедницата итн .

Постојат три нивоа на корисници кои се
вклучени преку програмата: група на млади
луѓе кои се обучени да ја координираат
младинската банка и имаат моќ за

донесување одлуки; млади луѓе кои добиваат средства и самостојно спроведуваат
проекти за други млади луѓе и млади луѓе кои се вклучуваат преку малите проекти.

Содржината на програмата:

Формирање на Одбор на младинска банка
Првата фаза на проектот опфаќа формирање и обука
на група на млади луѓе за предизвиците кои ги носи
членството во Одборот на младинската банка. Во 2009,
во секоја општина каде што се спроведуваше
младинската банка, Куманово, Кавадарци и Теарце,
беа избрани 11 млади луѓе, членови на Одборот на
младинска банка. Тие беа на возраст од 16 до 23
години, од македонска, албанска и турска
националност, согласно локацијата. Како резултат на
спроведената обука за менаџирање со младинската
банка ние успеавме да создадеме силни и
функционални тимови кои се свесни за локалните
услови во нивните заедници и поседуваат спесифични
инструменти за иницирање промена.

Промоција на можноста за реализација на мали проекти
Во втората фаза, Одборот на младинска банка им ја презентира можноста на младите луѓе во
заедницата за аплицирање со нивни проектни идеи и добивање на мали грантови за
реализација на идеите.

Аплицирање и процес на селекција

Во оваа фаза секој од Одборите избираат најуспешни проекти. Членовите на одборот вршат
анализа на апликациите и спроведуваат интервјуа со апликантите. Целиот процес е воден од
страна на волонтерите.

Реализација на мали проекти
27 мали проекти беа реализирани во изминатата година и тоа од следните области: екологија,
здрав начин на живот, уметност и урбана уметност, културата, спортот, интеркултурна

Цели на програмата:

Да се стимулираат младите луѓе
на активно учество и придонес во
развој на заедниците во кои тие
живеат;

Локалните и националните
власти, како и пошироката заедница
да ги препознаат младите луѓе како
ресурс и да ги поддржат механизмите
на младинска партиципација во
нивните заедници;

Да се урнат стереотипите и
поделбите во заедниците и да се
поттикне мултиетничка соработка;

толеранција, пер образование, креативност и
сл. Со секој успешен проект Одборот потпиша
договор за имплементација. Во текот на
период на имплементација, проектите беа
следени од страна на Одборот.

Програмата Младинска банка
е во согласност со Националната
стратегија за млади на Република

Македонија
Промовира волонтерска работа

Целиот модел е заснован на волонтерска
работа. Сите вклучени страни, како што се
членовите на одборот, апликантите и
имплементаторите на малите проекти се млади
волонтери. 

Промовира активно учество

Целиот процес е воден од страна на младите
луѓе. Проектните идеи се развиени и импле -
ментирани од страна на млади луѓе и моќта на
донесување одлуки е во рацете на младите
луѓе. Овој модел обучува млади лидери го
стимулира лидерството во заедницата.

Поттикнува мултиетничка соработка

Во етички мешаните заедници, членови на
одборот се охрабруваат да
се етнички мешани. За
некои од младите луѓе ова
може да биде прв пат да
соработуваат со некој од
друга заедница (етничка,
социјална итн). Младите
луѓе кои аплицираат за
мали грантови може, но и
не мора да се етнички
мешани. Сепак, мешаната
етничка структура на Одбо -
рот гарантира дека секоја
група на млади ќе биде
слушната и земена пре -
двид. Малите проекти се
изведуваат во заедницата и
се видливи, многу од нив ја
опфаќаат и темата: етнички поделби.

Промовира родова еднаквост 

Во составот на Одборот е исто така
препорачливо да се запази родовата
рамнотежа. Родовата рамнотежа обезбедува
припадниците на машкиот и женскиот род да
имаат еднакви можности за вклученост во
процесите на донесување одлуки. Воедно, се
препорачува промоција на ваквиот пристап и
меѓу младите луѓе кои аплицираат за малите
грантови.

Воведување на механизам за вклучување
на младите луѓе со помалку можности

Програмата лесно може да се прилагоди со
цел да ги задоволи специфичните потреби на
различните заедници. Младинската банка е
отворена за вклучување на различни млади,
млади од руралните области, млади со
хендикеп, Роми, млади со потешка социјална
позадина ...

Промовира неформални методи на учење

Младински банка поддржува проекти кои
иницираат креативност и нудат вклучување.
Програмата проворира учење за сите вклучени
во процесот, од имплементатори до корисници.
Фокусот не е ставен само на 

крајниот резултат
(мали проекти) туку и на самиот
процес. Програмата се грижи за
воспоставувањето и одржувањето на
меѓучовечките односи и зајакну -
вање на компе тенциите на луѓето.

Придонесува кон зголемување
на квалитетот на животот на
младите луѓе

Младински банка поддржува
проекти од различни области:
спорт, животна средина, здрав

начин на живот, култура, уметност, итн

Резултати:
Од 2003 година, 187 млади луѓе се

обучени како членови на 17 Одбори на
младинска банка во 4 општини (Тетово,
Теарце, Скопје, Кавадарци, Куманово).
Над 600 млади луѓе се вклучени како
имплементатори на мали проекти, додека,
пак, околу 3.000 млади луѓе се вклучени
во реализација на малите проекти.

*Тука се приложени финансиските извештаи само на нашите три поголеми донатори за изминатата година



ТРИАГОЛНИК  ПРЕПОЗНАВА. ВКЛУЧУВА. ИНСПИРИРА.

Центар за неформално образование - Триаголник
изразува благодарност до:

Шведската интернационална агенција за соработка и развој СИДА и Форум Сид, за
долгодишната поддршка во креирањето на организација со изградена структура, развиени
и препознаени капацитети на национално и регионално ниво. Триаголник веќе 8 години по
ред ги препознава младите и нивните потреби, ги вклучува во активности за нивна лична
и професионална само-реализација и ги инспирира да создаваат позитивни промени во
заедницата. 

Користејќи го досегашното искуство и изградени капацитети, со поддршка на Форум Сид,
Триаголник продолжува со позитивното влијание и на Косово во делот на пренос на
позитивни искуства и креирање услови за развој на млади лидери кои ќе учествуваат во
процесот на донесување на одлуки, ќе применуваат и промовираат недискриминација.

Регионалните партнерски организации: ПРОНИ Центар за омладински развој -  Брчко,
ЦОРНО Центар за омладински рад и неформално образование, Центар за Едукациу Младих
– Травник (Босна и Херцеговина), Центар за омладински рад (Србија) и Форум Млади и
Неформална Едукација – Форум МНЕ (Црна Гора), за заедничкото делување и
континуираната размена на знаење и искуство со цел подобрување на условите за развој
на младите во регионот.

Шведската непрофитна организација за интернационално посвојување
Adoptionscentrum за укажаната доверба во нашиот модел на работа со млади и
поддршката во имплементација на младинска работа и неформално образование со децата
и воспитувачите од Домот за деца без родители 11-ти октомври, со цел нивно успешно
интегрирање во општествениот живот. 

Универзитет на Југоисточна Европа, во Тетово, за заедничкото делување во
етаблирањето на професионална младинска работа и неформално образование во
Република Македонија.

Националните партнерски организации: Совет за превентива против малолетничка
деликвенција – СППМД од Кавадарци, Хуманитарно здружение – Мајка од Куманово,
Центар за едукација и развој – ЦЕД од Теарце, за соработката и заедничкото спроведување
на активности од областа на младинска работа и неформално образование. 

Општините: Град Скопје, Бутел, Чаир, Тетово, Теарце, Јегуновце, Куманово и Кавадарци,
за препознавањето на важноста од примената на младинска работа и неформално
образование на овие простори и заедничкото создавање на промени.

Стратешки приоритети на Центар за неформално образование 
- ТРИАГОЛНИК 2010 – 2013

Ширење на моделот на работа на национално ниво

Профилирање како ресурсна организација

Консултантски услуги за имплементација на исти/слични проекти на други локации

Развој на мрежа на контакти

Имплементација на модел на работа во други земји

